भारत सरकार
कृषि एवं किसान कल्‍याण मंत्रालय
कृषि, सहकारिता एवं किसान कल्‍याण विभाग
राज्‍य सभा
तारांकित प्रश्‍न सं. *87

22 दिसंबर, 2017 को उत्‍तरार्थ
विषय:
कृषि क्षेत्र में अवसंरचना में सुधार
*87.
श्री शमशेर सिंह ढुलोः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या सरकार कृषि क्षेत्र में ग्रामीण इलाकों में अवसंरचना में सुधार के लिए धनराशि लगाने का विचार रखती है;

(ख) यदि हां, तो तत्संबंधी ब्यौरा क्या है; 
(ग) पिछले तीन वर्षों के दौरान भारतीय कृषि अनुसंधान परिषद के वैज्ञानिकों द्वारा, प्रौद्योगिकी के प्रयोगशाला से खेत में अंतरण, विभिन्न फसलों के अधिक उपज वाले (एचवाईवी) बीजों का विकास और अन्य अत्याधुनिक प्रौद्योगिकी के संबंध में प्राप्त की गई उल्लेखनीय उपलब्धियां क्या-क्या रही हैं;

(घ) क्या खाद्यान्नों, दालों तथा अन्य फसलों का उत्पादकता स्तर अंतर्राष्ट्रीय स्तर से काफी कम बना हुआ है; और
(ङ) यदि हां, तो तत्संबंधी ब्यौरा क्या है?
उत्‍तर
कृषि एवं किसान कल्‍याण मंत्री (श्री राधा मोहन सिंह) 
(1) से (ङ) विवरण सभा पटल पर रख दिया गया है ।
कृषि क्षेत्र में अवसंरचना में सुधार संबंधी दिनांक 22.12.2017 को राज्‍य सभा में पूछे जाने वाले तारांकित प्रश्‍न सं0 87 के (भाग ‘क’ से भाग ‘ङ’) के उत्‍तर में उल्‍लिखित विवरण  
(क) एवं (ख) :  जी हां.  कृषि राज्‍य का विषय है  इसलिए इससे संबंधित प्राथमिक दायित्‍व राज्‍य सरकार का होता है। केन्‍द्र सरकार, उसके द्वारा कार्यान्‍वित की जा रही विभिन्‍न स्‍कीमों के माध्‍यम से जैसा कि अतीत में किया गया है, कृषि क्षेत्र में ग्रामीण क्षेत्रों की आधारभूत सुविधाओं में सुधार करने के लिए निधियां उपलब्‍ध कराती है। इन स्‍कीमों में राष्‍ट्रीय कृषि विकास योजना (आरकेवीवाई) शामिल है जिसे कृषि संबंधी अवसंरचनागत विकास पर अधिक ध्‍यान केंद्रित करते हुए आरकेवीवाई अर्थात् कृषि एवं संबंधित क्षेत्र उद्धार कार्य लाभकारी दृष्‍टिकोण (आरकेवीवाई- रफतार) के रूप में संशोधित किया जा रहा है। इसके अलावा अन्‍य योजनाओं अर्थात् राष्‍ट्रीय मृदा स्‍वास्‍थ्‍य एवं उर्वरकता परियोजना, समेकित बागवानी विकास मिशन (एमआईडीएच), प्रधानमंत्री कृषि सिंचाई योजना (पीएमकेएसवाई), कृषि मशीनीकरण उप स्‍कीम(एसएमएएम), समेकित कृषि विपणन स्‍कीम (आईएसएएम) आदि पर विशेष ध्‍यान देते हुए कई अन्‍य स्‍कीमों का कार्यान्‍वयन कार्य जारी रखा जाएगा। राष्‍ट्रीय दुग्‍ध योजना, राष्‍ट्रीय गोकुल मिशन आदि पर विशेष ध्‍यान देते हुए समेकित स्‍कीम के कार्यान्‍वयन को भी जारी रखा जाएगा। इसके अतिरिक्‍त देश में कृषि और संबंधित क्षेत्रों के विकासार्थ प्रधान मंत्री किसान संपदा योजना का कार्यान्‍वयन, दुग्‍ध प्रसंस्‍करण और अवसंरचना विकास कोष (डीआईडीएफ) की स्‍थापना की सरकार ने हाल ही में मंजूरी दी है । 
(ग):
पिछले साढ़े तीन वर्षों के दौरान (2014-17) आईसीएआर ने अपनी केवीके प्रणालियों के जरिए किसानों के खेतों पर 97188 ऑन फार्म परीक्षण और 3.21 लाख अग्रिम पंक्‍ति प्रदर्शन किए, 40.90 लाख किसानों और 4.48 लाख विस्‍तार कार्मिकों को प्रशिक्षण दिया। विभिन्‍न खेत/फसलों के 8.79 लाख क्‍विंटल बीजों, विभिन्‍न बागवानी फसलों से संबंधित 12.52 करोड़ रोपण सामग्री प्राप्‍त की, 9.1 करोड़ पशु स्‍ट्रेनों और फिंगर लिंगों का उत्‍पादन किया गया; तथा 3.93 करोड़ किसानों की विभिन्‍न विस्‍तार गतिविधियों में भागीदार बनाने में सहायता की गई। पिछले 3 वर्षों के दौरान देश के विभिन्‍न कृषि- परिस्‍थितिकियों में खेती किए जाने के लिए आईसीएआर/एनएआरएस (राष्‍ट्रीय कृषि अनुसंधान प्रणाली) द्वारा फील्‍ड फसलों की 645 उच्‍च उपज वाली जलवायु अनुकूल फसल किस्‍मों/ संकर बीजों को भी जारी किया गया । आईसीएआर ने ‘प्रति बूंद अधिक फसल’, मृदा स्‍वास्‍थ्‍य की सुरक्षा, छोटे फार्मों के यंत्रीकरण को बढ़ावा देने तथा दलहन और तिलहन उत्‍पादन को बढ़ाने, बागवानी, डेयरी और मात्‍स्‍यिकी विज्ञान में मजबूत ‘’ प्रयोगशाला से भूमि तक ‘’ नामक कार्यक्रम में ध्‍यान केंद्रित करने के साथ-साथ प्रौद्योगिकियों को विकसित करने के लिए भी ध्‍यान केंद्रित किया है ।
(घ) एवं (ड.):  विश्‍व औसत की तुलना में हमारे देश में मुख्‍य खाद्यान्न, दलहनों और अन्‍य फसलों की उत्‍पादकता की स्‍थिति अनुबंध-I पर दी गई है ।                          
रा०स०ता०प्र०सं०-87
अनुबंध-I

भारत एवं विश्‍व में खाद्यान्‍नों तथा अन्‍य फसलों का उत्‍पादकता स्‍तर
	क्र0सं0
	फसल
	उत्‍पादकता (किलोग्राम/हैक्‍टेयर) 


	
	
	भारत 
	विश्‍व 

	खाद्यान्न

	1.
	धान
	3576
	4546

	2.
	गेहूं
	3144
	3314

	3.
	मक्‍का
	2560
	5622

	4.
	दलहन
	659
	909

	अन्‍य फसलें 

	5.
	गन्‍ना 
	70231
	69373

	6.
	मूंगफली 
	1400
	1657


स्रोत- अर्थ एवं सांख्‍यिकी निदेशालय, कृषि सांख्‍यिकी एक दृष्‍टि में, 2016
*****

